
შემოსავლების სამსახური − საჯარო სამართლის იურიდიული პირი შემოსავლების
სამსახური;

საფინანსო-ანალიტიკური სამსახური − საჯარო სამართლის იურიდიული პირი −
საფინანსო-ანალიტიკური სამსახური;

სახაზინო სამსახური − საქართველოს ფინანსთა სამინისტროს სახაზინო

სსბასს − საჯარო სექტორის ბუღალტრული აღრიცხვის საერთაშორისო
სტანდარტები;

გას სისტემა − გადასახადების ადმინისტრირების საინფორმაციო სისტემა.

ზოგადი ინფორმაცია
აუდიტის ობიექტის
შესახებ

სახელმწიფო ბიუჯეტის დაფინანსებაზე მყოფი ორგანიზაციების
კონსოლიდირებული (ნაერთი) ფინანსური ანგარიშგების მომზადებასა და
გამოქვეყნებაზე პასუხისმგებელია სახაზინო სამსახური.1 საგადასახადო
შემოსავლები ფინანსთა სამინისტროს კონსოლიდირებულ ფინანსურ
ანგარიშგებაში აღრიცხული არ არის და ინფორმაცია შემოსავლების შესახებ
მოცემულია კონსოლიდირებულ (ნაერთ) ფინანსურ ანგარიშგებაში.
2021 წლის სახელმწიფო ბიუჯეტის კონსოლიდირებულ (ნაერთ) ფინანსურ
ანგარიშგებაში საგადასახადო შემოსავლები აღრიცხულია საკასო მეთოდით.
დარიცხვის მეთოდის ნაცვლად საგადასახადო შემოსავლების საკასო მეთოდით
აღრიცხვა არის სსბასს-ების მოთხოვნებიდან გადახრა. აღნიშნული გადახრის
საშუალებას იძლევა ფინანსთა მინისტრის 2020 წლის 5 მაისის N108 ბრძანება
საბიუჯეტო ორგანიზაციების აღრიცხვა-ანგარიშგების ინსტრუქციის შესახებ2 იმ
პირობით, რომ ერთეულები აღნიშნული გადახვევის გამომწვევ მიზეზებს
გაამჟღავნებენ განმარტებით შენიშვნებში.
გადასახადის გადამხდელების მიერ გადასახადების გადახდა ხორციელდება
ხაზინის ერთიანი ანგარიშის გადასახადებისათვის განკუთვნილ ერთიან
სახაზინო კოდზე.3 სახაზინო კოდზე თანხის ჩარიცხვა საკასო მეთოდით
შემოსავლების აღრიცხვისათვის განიხილება საგადასახადო  შემოსავლად.
სახაზინო სამსახური, საბიუჯეტო კლასიფიკაციის შესაბამისად, შემოსავლების
სამსახურიდან მიღებული ინფორმაციის საფუძველზე ახდენს გადასახადის
გადამხდელების მიერ ჩარიცხული თანხების განაწილებას შესაბამისი
გადასახადის სახეების მიხედვით; ასევე საგადასახადო შემოსავლები
კანონმდებლობის შესაბამისად ნაწილდება სახელმწიფო, ავტონომიურ და
მუნიციპალიტეტების ბიუჯეტებს შორის.
ქვემოთ წარმოდგენილ ცხრილში N1 მოცემულია ინფორმაცია შესაბამისი დონის
ბიუჯეტებს და გადასახადის სახეებს შორის, 2021 წლის საგადასახადო
შემოსავლების განაწილების თაობაზე:

ცხრილი N1. საგადასახადო შემოსავლების განაწილება

საგადასახადო შემოსავლები
სახელმწიფო

ბიუჯეტი

ავტონომიური
რესპუბლიკების

ბიუჯეტი

მუნიციპალიტეტების
ბიუჯეტი

სულ

დამატებული ღირებულების გადასახადი 4,883,933,065 - 1,145,613,929 6,029,546,995
საშემოსავლო გადასახადი 3,491,520,094 284,153,678 - 3,775,673,772
აქციზის გადასახადი 1,868,783,716 - - 1,868,783,717
მოგების გადასახადი 1,015,296,082 - 1,015,296,082
ქონების გადასახადი 25,355 - 510,704,329 510,729,684
საბაჟო და იმპორტის გადასახადი 86,361,934 - - 86,361,935
სხვა საგადასახადო შემოსავლები 93,568,392 - - 93,568,392
სულ 11,439,488,638 284,153,6784 1,656,318,2585 13,379,960,577

1 „საბიუჯეტო ორგანიზაციების ფინანსური ანგარიშგების მომზადების და წარდგენის წესის შესახებ” საქართველოს ფინანსთა მინისტრის 2021
წლის 4 თებერვლის N24 ბრძანების მე-9 მუხლის მე-5 პუნქტი.
2 საქართველოს ფინანსთა მინისტრის 2020 წლის 5 მაისის N108 ბრძანება „საბიუჯეტო ორგანიზაციების მიერ საჯარო სექტორის ბუღალტრული
აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების წარმოების შესახებ“ ინსტრუქციის
დამტკიცების თაობაზე, მე-3 მუხლის პირველი პუნქტი.
3 101001000.
4 არააუდირებული თანხა
5 არააუდირებული თანხა

აღსანიშნავია, რომ საგადასახადო შემოსავლები, სახელმწიფო ბიუჯეტის
დაფინანსების მთავარი წყაროა, 2021 წლის განმავლობაში - საგადასახადო
შემოსავლებმა მთლიანი შემოსავლების 90% შეადგინა.
ქვემოთ წარმოდგენილ გრაფიკზე მოცემულია ინფორმაცია 2021 წლის
სახელმწიფო ბიუჯეტის შემოსავლების განაწილების შესახებ:

90%

4% 6%

გადასახადები გრანტები სხვა შემოსავლები

სახელმწიფო აუდიტის სამსახურის დასკვნა

საქართველოს ფინანსთა სამინისტროს ხელმძღვანელობას

დასკვნა ფინანსურ ანგარიშგებაში საგადასახადო შემოსავლების ანგარიშზე

მოსაზრება არამოდიფიცირებული მოსაზრება ფინანსური ანგარიშგებაში
საგადასახადო შემოსავლების ანგარიშის შესახებ

სახელმწიფო აუდიტის სამსახურმა ჩაატარა საქართველოს სახელმწიფო
ბიუჯეტის დაფინანსებაზე მყოფი ორგანიზაციების 2021 წლის
კონსოლიდირებულ (ნაერთ) ფინანსურ ანგარიშგებაში საგადასახადო
შემოსავლების ანგარიშის ფინანსური აუდიტი, რომელიც მოიცავს ფინანსური
შედეგების ანგარიშგებაში − საგადასახადო შემოსავლების შესაბამის მუხლს და
მასთან დაკავშირებულ განმარტებით შენიშვნებს მოცემული თარიღით
დასრულებული სააღრიცხვო პერიოდისათვის, ასევე ფინანსურ ანგარიშგებაზე
დართულ შენიშვნებს, მათ შორის, ყველა მნიშვნელოვანი სააღრიცხვო
პოლიტიკის მოკლე მიმოხილვას.

ჩვენი აზრით, საქართველოს სახელმწიფო ბიუჯეტის დაფინანსებაზე მყოფი
ორგანიზაციების 2021 წლის კონსოლიდირებულ (ნაერთ) ფინანსურ
ანგარიშგებაში საგადასახადო შემოსავლების ანგარიში, ყველა არსებითი
ასპექტის გათვალისწინებით, მომზადებულია საბიუჯეტო
ორგანიზაციებისთვის საქართველოს კანონმდებლობით დადგენილი
ბუღალტრული აღრიცხვის წარმოებისა და ფინანსური ანგარიშგების
მომზადებისა და წარდგენის სათანადო საფუძვლების6 შესაბამისად.

აუდიტი წარვმართეთ უმაღლესი აუდიტორული ორგანოების საერთაშორისო
სტანდარტების (ISSAI) შესაბამისად. პასუხისმგებლობა, რომელსაც აღნიშნული
სტანდარტები ჩვენთვის ითვალისწინებს, დაწვრილებით არის აღწერილი ჩვენი
დასკვნის ნაწილში სახელწოდებით − „აუდიტორის პასუხისმგებლობა
ფინანსური ანგარიშგების აუდიტთან დაკავშირებით“. ჩვენ ვართ უმაღლესი
აუდიტორული ორგანოების საერთაშორისო ორგანიზაციის (INTOSAI)
მოთხოვნების შესაბამისად ორგანიზაციისგან დამოუკიდებელი აუდიტორები
და შესრულებული გვაქვს INTOSAI-ის მიერ დაწესებული სხვა ეთიკური
ვალდებულებებიც. გვჯერა, ჩვენ მიერ მოპოვებული აუდიტორული
მტკიცებულებები საკმარისი და შესაფერისია უპირობო მოსაზრების
გამოთქმისთვის საჭირო საფუძვლის შესაქმნელად.

6 საქართველოს ფინანსთა მინისტრის 2020 წლის 5 მაისის N108 ბრძანებით დამტკიცებული ინსტრუქცია „საბიუჯეტო ორგანიზაციების მიერ
საჯარო სექტორის ბუღალტრული აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების
წარმოების შესახებ“ და საქართველოს ფინანსთა მინისტრის 2021 წლის 4 თებერვლის N24 ბრძანებით დამტკიცებული „საბიუჯეტო
ორგანიზაციების ფინანსური ანგარიშგების მომზადებისა და წარდგენის წესის შესახებ“ ინსტრუქცია, შენიშვნები N1-დან N21-ის ჩათვლით.

1. მნიშვნელოვანი გარემოებები

1.1 ფინანსურ
ანგარიშგებაში
საგადასახადო
შემოსავლების
მუხლთან
დაკავშირებულ
განმარტებით
შენიშვნებში ასახული
ინფორმაცია

1.1.1 საგადასახადო
შემოსავლების
დარიცხვის მეთოდით
აღრიცხვაზე
გამონაკლისის
გამოყენებასთან
დაკავშირებული
განმარტებითი
შენიშვნების
ნაკლოვანებები და
საგადასახადო
შემოსავლების
დარიცხვის მეთოდით
აღრიცხვა

ჩვენი მოსაზრება მოდიფიცირებული არ არის ქვემოთ მოცემულ საკითხებთან
მიმართებით:

ფინანსური ანგარიშგების განმარტებით შენიშვნებში აისახება ინფორმაცია,
რომელიც წარმოდგენილი არ არის ერთეულის ფინანსური მდგომარეობის,
ფინანსური შედეგების, წმინდა აქტივების/კაპიტალის ცვლილებების, ან
ფულადი სახსრების მოძრაობის ანგარიშგებაში, მაგრამ
აუცილებელია/მნიშვნელოვანია ერთეულის ფინანსური ანგარიშგების
ელემენტების გასაგებად. განმარტებით შენიშვნებში წარმოდგენილია ის
დამატებითი ინფორმაცია, რაც მომხმარებელს დაეხმარება მოცემული
ფინანსური ანგარიშგების გაგებასა და სხვა ერთეულთა ფინანსურ
ანგარიშგებებთან შედარებაში. აღნიშნული მოიცავს ინფორმაციას ფინანსური
ანგარიშგების მომზადების საფუძვლებისა და ერთეულის მიერ გამოყენებული
სააღრიცხვო პოლიტიკების შესახებ,7 მათ შორის, არაგაცვლითი ოპერაციებით
წარმოქმნილი შემოსავლის აღიარებასთან დაკავშირებული სააღრიცხვო
პოლიტიკის შესახებ ინფორმაციას.8

სსბასს-ების სავალდებულო მოთხოვნების გამოყენებიდან გადახრის
საფუძველი შეიძლება იყოს ერთეულის საქმიანობის სპეციფიკა, საქართველოს
საბიუჯეტო სისტემის პრინციპები, სახაზინო პროცედურები, საქმიანობის
მარეგულირებელი კანონმდებლობა და სხვ. ამასთანავე, იმ შემთხვევაში, თუ
შეუძლებელია წინამდებარე ინსტრუქციით განსაზღვრული სსბასს-ების ამა
თუ იმ სავალდებულო მოთხოვნის შესრულება, ერთეულმა აღნიშნული ფაქტი
უნდა გაითვალისწინოს სააღრიცხვო პოლიტიკის შემუშავებისას და
გაამჟღავნოს ფინანსური ანგარიშგების განმარტებით შენიშვნებში, შესაბამისი
გადახვევ(ებ)ის მიზეზ(ებ)ის ახსნით.9

2021 წლის სახელმწიფო ბიუჯეტის კონსოლიდირებული (ნაერთი) ფინანსური
ანგარიშგების განმარტებით შენიშვნებში მითითებულია, რომ საგადასახადო
შემოსავლები აღირიცხება საკასო მეთოდით. ფინანსურ ანგარიშგებაში
მოცემული ინფორმაციით, აღნიშნული არის დარიცხვის მეთოდით
აღრიცხვასთან დაკავშირებით სსბასს 2310 მოთხოვნებიდან გადახრა, რაც
გამოიყენება სსბასს-ის დანერგვის გარდამავალ პერიოდში, ელექტრონული
მთავარი წიგნის ფუნქციონალის სრულად ამოქმედებამდე.
ფინანსურ ანგარიშგებაში ზემოაღნიშნული განმარტება მომხმარებლებისთვის
არ არის სრული და დეტალური, რადგან არ მოიცავს იმ საკითხებს და
პრობლემებს, რის გამოც საგადასახადო შემოსავლები აღირიცხება საკასო
მეთოდით; ასევე ამ დრომდე არ არსებობს დამტკიცებული გეგმა, როდის უნდა
აღირიცხოს საგადასახადო შემოსავლები დარიცხვის მეთოდით და

7 სსბასს 1 - „ფინანსური ანგარიშების წარდგენა“,  127-ე - 129-ე მუხლები.
8 საბიუჯეტო ორგანიზაციების ფინანსური ანგარიშგების მომზადების და წარდგენის წესის შესახებ” საქართველოს ფინანსთა მინისტრის 2021
წლის 4 თებერვლის N24 ბრძანების მე-17 მუხლის მე-18 პუნქტი.
9 საქართველოს ფინანსთა მინისტრის 2020 წლის 5 მაისის N108 ბრძანება „საბიუჯეტო ორგანიზაციების მიერ საჯარო სექტორის ბუღალტრული
აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების წარმოების შესახებ“ ინსტრუქციის
დამტკიცების თაობაზე.
10 შემოსავლები არაგაცვლითი ოპერაციებიდან.

1.1.2 საგადასახადო
შემოსავლების საკასო
მეთოდით აღრიცხვასთან
დაკავშირებული
განმარტებითი
შენიშვნების
ნაკლოვანებები

აღნიშნულის შესახებ არც შესაბამისი ინფორმაციაა მოცემული განმარტებით
შენიშვნებში.
საგადასახადო შემოსავლების დარიცხვის მეთოდზე გადასვლის შემდგომ,
აღრიცხვის ინსტრუქციასთან შესაბამისობისა და ფინანსური ანგარიშგების
სამართლიანი წარდგენისათვის, აუცილებელი იქნება საგადასახადო
შემოსავლებთან და დაკავშირებულ მუხლებთან სააღრიცხვო პოლიტიკის
შემუშავება, რაც განხორციელებული არ არის.

2021 წლის სახელმწიფო ბიუჯეტის კონსოლიდირებული (ნაერთი) ფინანსური
ანგარიშგების განმარტებითი შენიშვნები მოიცავს ნორმატიული აქტების,
ინსტრუქციებისა და სტანდარტების ჩამონათვალს, რომლის საფუძველზეც
მომზადდა ფინანსური ანგარიშგება, თუმცა ინფორმაცია საგადასახადო
შემოსავლების აღრიცხვის მნიშვნელოვანი ნორმების/იმ ჩანაწერების შესახებ,
რომელთა საფუძველზეც ხორციელდება საგადასახადო შემოსავლების საკასო
მეთოდით აღრიცხვა, განმარტებით შენიშვნებში დეტალურად წარმოდგენილი
არ არის. განმარტებით შენიშვნებში არ არის წარმოდგენილი საგადასახადო
შემოსავლების აღრიცხვის პოლიტიკასთან, პრინციპებთან და მნიშვნელოვან
ოპერაციებთან დაკავშირებული შემდეგი ინფორმაცია:

 საგადასახადო შემოსავლების გადასახადის სახეების მიხედვით
განაწილების/კლასიფიცირების შესახებ;

 დაბრუნების ქვეანგარიშზე მიმართული სახსრების შესახებ;
 ზედმეტად ან შეცდომით გადახდილი თანხების აღრიცხვის შესახებ;
 სსბასს-ის და საბიუჯეტო კლასიფიკაციის შეუსაბამობის შესახებ.

საგადასახადო შემოსავლების გადასახადის სახეებს და ბიუჯეტებს შორის
თანხების განაწილება
2021 წლის სახელმწიფო ბიუჯეტის კონსოლიდირებულ (ნაერთ) ფინანსურ
ანგარიშგებაში საგადასახადო შემოსავლად აღრიცხულია სახელმწიფო
ხაზინაში ერთიან სახაზინო კოდზე 101001000 გადახდილი გადასახადები.
სახაზინო სამსახური შემოსავლების სამსახურისგან მიღებული ინფორმაციის
საფუძველზე, გადასახადის გადამხდელების მიერ ჩარიცხულ თანხებს
ანაწილებს შესაბამის გადასახადებში11.
გადამხდელების მიერ გადასახადის დარიცხვამდე გადახდილი თანხები, თავს
იყრის ზედმეტად ან შეცდომით გადახდილი გადასახადების კოდზე.
შემოსავლების სამსახური გადახდილ თანხას ანაწილებს გადამხდელის
პირადი აღრიცხვის ბარათზე არსებული ვალდებულებების მიხედვით.
გადახდილი თანხის ბარათზე არსებულ აღიარებულ საგადასახადო
ვალდებულებებზე განაწილება ხდება საგადასახადო კანონმდებლობით12

დადგენილი თანმიმდევრობით – გადასახადის ძირითადი თანხა, ჯარიმა და
საურავი.13

გადასახადის სახეებიდან ზოგიერთი ექვემდებარება განაწილებას შესაბამისი
დონის ბიუჯეტებს შორის, კერძოდ დამატებული ღირებულების გადასახადის
19% და ქონების გადასახადის 100% მიემართება მუნიციპალურ ბიუჯეტებში,

11 ცხრილი N1.
12 საქართველოს საგადასახადო კოდექსის 253-ე მუხლი.
13 იმ შემთხვევაში, თუ პირს ერიცხება საგადასახადო ვალდებულება რამდენიმე გადასახადში და გადახდილი თანხა, რომელიც საკმარისი არ
არის გადასახადების მიხედვით არსებული დავალიანების დასაფარავად, თანხის განაწილება ხდება ცალკეულ გადასახადში არსებული
ვალდებულების წარმოშობის ვადის მიხედვით.

ხოლო ავტონომიური რესპუბლიკების ტერიტორიაზე რეგისტრირებული
დასაბეგრი ობიექტების მიერ გადახდილი საშემოსავლო გადასახადი
მთლიანად მიემართება ავტონომიური რესპუბლიკების ბიუჯეტში.

დაბრუნების ქვეანგარიშზე მიმართული სახსრები
ბიუჯეტის შემოსულობის კლასიფიკაციის 101001000 კოდიდან, საქართველოს
ფინანსთა მინისტრის შესაბამისი ბრძანებებით, თანხები მიემართება
დაბრუნების ქვეანგარიშზე, საიდანაც ხორციელდება გადასახადის
გადამხდელებისთვის საგადასახადო შემოსავლის ზედმეტად გადახდილი
თანხის უკან დაბრუნება. 2021 წელს დაბრუნების ქვეანგარიშზე მიმართულმა
სახსრებმა შეადგინა 2,100,000,000 ლარი.

ზედმეტად ან შეცდომით გადახდილი თანხების აღრიცხვა
 ზედმეტად ან შეცდომით გადახდილი გადასახადების კოდზე წლის

ბოლოს არსებული ნაშთი წარმოადგენს წლის განმავლობაში
მიღებული და სხვა შესაბამისი გადასახადის სახეებს შორის
განაწილებული და დაბრუნების ქვეანგარიშზე გადატანილი თანხების
სხვაობებს. აღნიშნული ნაშთი შესაძლოა უარყოფითი ნიშნით იყოს
წარმოდგენილი;

 ასევე ზედმეტად ან შეცდომით გადახდილი გადასახადების ბიუჯეტის
შემოსულობის კლასიფიკაციის კოდზე აისახება გადასახადის
გადამხდელის მიერ წინასწარ ჩარიცხული და საგასახადო
დეკლარაციების მიხედვით ჩასათვლელი თანხები.

სსბასს-ის და საბიუჯეტო კლასიფიკაციის შეუსაბამობა
სხვა გადასახადების კოდზე14 აღირიცხება საგადასახადო და საბაჟო
სამართალდარღვევათა გამო წარმოშობილი ჯარიმები და საურავები. 2021
წელს ჯარიმების და საურავების სახით მიღებულმა შემოსავალმა შეადგინა
36,460,333 ლარი. ჯარიმების და საურავების საგადასახადო შემოსავლებში
აღრიცხვა არის გადახრა საბიუჯეტო ორგანიზაციების ფინანსური
ანგარიშგების მომზადების და წარდგენის წესის ინსტრუქციისგან და სსბასს-
ისგან.15

აღნიშნული გადახრის შესახებ ინფორმაცია და დასაბუთება განმარტებით
შენიშვნებში მოცემული არ არის.

ზემოთ ჩამოთვლილი მოვლენების და ოპერაციების შესახებ ინფორმაცია 2021
წლის სახელმწიფო ბიუჯეტის კონსოლიდირებული (ნაერთი) ფინანსური
ანგარიშგების განმარტებით შენიშვნებში წარმოდგენილი/გამჟღავნებული არ
არის. შედეგად, ფინანსური ანგარიშგების მომხმარებლები მოკლებულნი არიან
საგადასახადო შემოსავლების მიმდინარე აღრიცხვის პრინციპებთან,
პოლიტიკასთან და ოპერაციებთან დაკავშირებულ მნიშვნელოვან
ინფორმაციას.

14 „საქართველოს საბიუჯეტო კლასიფიკაციის დამტკიცების თაობაზე“ საქართველოს ფინანსთა მინისტრის 2019 წლის 5 აპრილის N99 ბრძანება,
თავი IV.
15 აღრიცხვის ინსტრუქციის და სსბასს-ის მიხედვით,  ჯარიმები გამიჯნულია საგადასახადო შემოსავლებისგან.

2. სხვა გარემოებები
2.1 საშემოსავლო
გადასახადის
განაწილება-
კონტროლის
მექანიზმების
ნაკლოვანებები

საშემოსავლო გადასახადიდან მიღებული საბიუჯეტო სახსრები სახელმწიფო
და ავტონომიური რესპუბლიკების რესპუბლიკური ბიუჯეტების
შემოსავლებია და ექვემდებარება მათ შორის განაწილებას. ცხრილში N2
წარმოდგენილია ინფორმაცია 2021 წელს საშემოსავლო გადასახადის
მოცულობის და ბიუჯეტებს შორის განაწილების შესახებ.

ცხრილი N2. საშემოსავლო გადასახადის განაწილება

დასახელება თანხა

სახელმწიფო ბიუჯეტი 3,491,520,094
აჭარის ა/რ რესპუბლიკური ბიუჯეტი 273,495,621
აფხაზეთის ა/რ რესპუბლიკური ბიუჯეტი 10,658,057

სულ 3,775,673,772

საშემოსავლო გადასახადის განაწილება გავლენას ახდენს სახელმწიფო და
რესპუბლიკური ბიუჯეტების საგადასახადო შემოსავლების მოცულობაზე და
შესაბამისად, ფინანსურ ანგარიშგებაში ასახული თანხების სისწორესა და
წარმოშობაზე.
საქართველოს საბიუჯეტო კოდექსის16 მიხედვით, საშემოსავლო გადასახადი
მიემართება სახელმწიფო ბიუჯეტში, გარდა „ავტონომიური რესპუბლიკების
ტერიტორიაზე რეგისტრირებული დასაბეგრი ობიექტების საშემოსავლო
გადასახადისა“, რომელიც მიემართება ავტონომიური რესპუბლიკების
ბიუჯეტში.
საქართველოს ფინანსთა მინისტრის ბრძანების მიხედვით,17 გადასახადის
გადამხდელმა საშემოსავლო დეკლარაციის შესაბამის ველში უნდა მიუთითოს
მის მიერ გადახდილი საშემოსავლო გადასახადიდან რესპუბლიკურ ბიუჯეტში
მისამართი თანხის ოდენობა.
შემოსავლების სამსახურის განმარტებით, ავტონომიური რესპუბლიკების
ტერიტორიაზე რეგისტრირებულ დასაბეგრ ობიექტებში იგულისხმება
ავტონომიური რესპუბლიკების ტერიტორიაზე ფაქტობრივად
განხორციელებული საქმიანობა, მათ შორის, დაქირავებითი საქმიანობა და იქ
მიღებული შემოსავლის დაბეგვრის შედეგად წარმოშობილი საშემოსავლო
გადასახადი.
აუდიტის ჯგუფის მიერ შეირჩა 54 ისეთი ორგანიზაცია, რომელთაც აქვთ
ფილიალები,18 როგორც ავტონომიური რესპუბლიკის, ისე სახელმწიფოს სხვა
ტერიტორიაზე.
აუდიტის ჯგუფის მოთხოვნის შესაბამისად, შემოსავლების სამსახურმა
წერილით მიმართა შერჩეულ გადასახადის გადამხდელებს შეკითხვით:
აუდიტორებისთვის ეცნობებინათ თავიანთი მოსაზრება, როგორ ჰქონდათ
აღქმული საბიუჯეტო კოდექსში ბიუჯეტებს შორის შემოსავლების
განაწილების დანართში არსებულ ჩანაწერი, რომელიც ეხება „ავტონომიური
რესპუბლიკების ტერიტორიაზე რეგისტრირებული დასაბეგრი ობიექტების

16 საბიუჯეტო კოდექსის დანართი „შემოსულობების საქართველოს სახელმწიფო, აფხაზეთისა და აჭარის ავტონომიური რესპუბლიკების
რესპუბლიკურ და მუნიციპალიტეტების ბიუჯეტებს შორის განაწილება პროცენტული მაჩვენებლების მიხედვით“.
17 საქართველოს ფინანსთა მინისტრის 2010 წლის 31 დეკემბრის N996 ბრძანება „გადასახადების ადმინისტრირების შესახებ“, დანართი №II-06-
გადახდის წყაროსთან დაკავებული გადასახადის დეკლარაცია, ნაწილი III, 57¹ და 57² უჯრები.
18 ორგანიზაციების ვებგვერდებიდან აღებული ინფორმაციის საფუძველზე.

საშემოსავლო გადასახადს“; ასევე: რა პრინციპით ახდენდნენ კომპანიები
რესპუბლიკურ ბიუჯეტებზე მისაკუთვნებელი თანხის გაანგარიშებას.
გაგზავნილი წერილებიდან პასუხი მიღებულია 24 ორგანიზაციიდან.
ინფორმაცია მიღებული პასუხების შესახებ წარმოდგენილია ცხრილში N3:

ცხრილი N3. საშემოსავლო გადასახადის დეკლარირების
განსხვავებული მიდგომები

მიდგომა რაოდენობა
პერსონალის რეგისტრაციის ადგილი19 3
ორგანიზაციის რეგისტრაციის ადგილი20 7
პერსონალის ფაქტობრივი დასაქმების ადგილი 14

გადასახადის გადამხდელების გამოკითხვის შედეგად გამოვლინდა, რომ არ
არსებობს ერთგვაროვანი მიდგომა საშემოსავლო გადასახადის
დეკლარირებისას. კომპანიებისაგან მიღებული პასუხების თანახმად,
გამოიკვეთა საშემოსავლო გადასახადის დეკლარირების 3 განსხვავებული
მიდგომა.
გადასახადის გადამხდელის მიერ სახელმწიფო და ავტონომიური
რესპუბლიკების რესპუბლიკურ ბიუჯეტებს შორის საშემოსავლო გადასახადის
სწორად განაწილებასთან დაკავშირებით, შემოსავლების სამსახურში არ არის
დანერგილი კონტროლის მექანიზმები.
საბიუჯეტო კოდექსის ჩანაწერი არ არის მკაფიოდ ჩამოყალიბებული და
საკითხი არც ფინანსთა მინისტრის ბრძანებითაა განმარტებული. შესაბამისად,
აღნიშნული ნორმა გადასახადის გადამხდელებს აძლევს ინტერპრეტირების
საშუალებას.
გადასახადის გადამხდელების მიერ საშემოსავლო გადასახადის
დეკლარირებისას გამოიყენება არაერთგვაროვანი მიდგომები. არ არსებობს
აღნიშნული გადასახადის სწორად განაწილების კონტროლის მექანიზმები.
ზემოაღნიშნული საკითხი გავლენას ახდენს სახელმწიფო ბიუჯეტის 2021 წლის
კონსოლიდირებული ფინანსური ანგარიშგების საგადასახადო შემოსავლების
მუხლის სისწორეზე.

2.2 ინფორმაციული
სისტემების ზოგადი
კონტროლის გარემოს
შეფასება

საგადასახადო შემოსავლების მიღება და კლასიფიცირება იმართება
შემოსავლების სამსახურის მიერ ადმინისტრირებული ინფორმაციული
სისტემის საშუალებით. ინფორმაციული სისტემების ეფექტიანი
მართვისათვის მნიშვნელოვანია შესაბამისი კონტროლის გარემოს არსებობა.
აღნიშნული მიზნებისათვის შემოწმდა შემოსავლების სამსახურის ზოგადი
ინფორმაციული სისტემების გარემოს ეფექტიანობა.

2.2.1 სერვისის დონის
შეთანხმების
გაუფორმებლობა

შემოსავლების სამსახური იყენებს საფინანსო ანალიტიკური სამსახურის IT
ინფრასტრუქტურას. აღნიშნულ უწყებებს შორის ჩამოყალიბებულია
„ინფრასტრუქტურა, როგორც სერვისი“ − აუთსორსინგის მოდელი. სერვერისა

19 ზოგიერთი კომპანია დეკლარირებისას ხელმძღვანელობდა პერსონალის საცხოვრებელი ადგილის რეგისტრაციის მიხედვით.
20 კომპანიების ნაწილი, რომელთაც გააჩნდათ ფილიალები აჭარის ავტონომიურ რესპუბლიკაში, საერთოდ არ უთითებდნენ შესაბამის გრაფაში
რესპუბლიკურ ბიუჯეტში მისამართი თანხების შესახებ და მათ მიერ გადახდილი საშემოსავლო გადასახადის თანხები სრულად ირიცხებოდა
სახელმწიფო ბიუჯეტში, ხოლო კომპანიების გარკვეული ნაწილი პირიქით, მთლიანად რიცხავდა რესპუბლიკურ ბიუჯეტში საშემოსავლო
გადასახადის თანხას, მიუხედავად იმისა, რომ გააჩნდა ფილიალები, როგორც ავტონომიური რესპუბლიკის, ისე სახელმწიფოს დანარჩენ
ტერიტორიაზე.

და მასზე განთავსებული მონაცემთა ბაზის მართვის სისტემის
ადმინისტრირებას ახორციელებს შემოსავლების სამსახური, ხოლო სერვერის
ვირტუალური მანქანისა და გამოთვლითი რესურსების მართვას − საფინანსო-
ანალიტიკური სამსახური.
აღნიშნული ტიპის ურთიერთობაში მნიშვნელოვანია შედგეს დაკავშირებულ
მხარეებს შორის შეთანხმება სერვისის პირობებზე (SLA), რომლებიც აღწერს
მხარეების მიერ შესასრულებელ მინიმალურ მოთხოვნებს.
შემოსავლების სამსახურსა და საფინანსო ანალიტიკურ სამსახურს შორის არ
არის მსგავსი ტიპის შეთანხმება გაფორმებული. შესაბამისად, მხარეების მიერ
არ არის შეთანხმებული ოფიციალურად განსახორციელებელი აქტივობები და
პასუხისმგებლობები.

2.2.2 ინფორმაციული
უსაფრთხოების
მართვასთან
დაკავშირებული
ხარვეზები

შემოსავლების სამსახური წარმოადგენს პირველი კატეგორიის კრიტიკული
ინფორმაციული სისტემის სუბიექტს. აღნიშნული უწყებას ავალდებულებს
ინფორმაციული უსაფრთხოების მართვის სისტემის შემუშავებასა და
მინიმალური მოთხოვნების შესრულებას. ამ მიმართულებით გადადგმულია
რიგი მნიშვნელოვანი ნაბიჯები: უწყებას ჰყავს ინფორმაციული უსაფრთხოების
მენეჯერი, ინფორმაციული უსაფრთხოების საბჭო, შემუშავებულია შესაბამისი
პოლიტიკა და ქვე-პოლიტიკები. თუმცა აღსანიშნავია, რომ აღნიშნული
პოლიტიკები შემუშავებულია 2021 წლის დასაწყისში და მას შემდეგ გარემოს
შესაბამისად განახლება, გადახედვა და დამტკიცება არ მომხდარა.
აღსანიშნავია, რომ ინფორმაციული უსაფრთხოების მართვის სისტემის შიდა
აუდიტის ანგარიშში გაცემული რიგი რეკომენდაციები კვლავ რჩება
შეუსრულებელი. როგორიც არის დეველოპერების მიერ რეალურ მონაცემებზე
მუშაობის პრაქტიკა და მათი წვდომა გადასახადის გადამხდელთა
ინფორმაციაზე.
შემოსავლების სამსახურის განმარტებით, ინფორმაციული უსაფრთხოების
პოლიტიკა განახლდა 2022 წლის ბოლოს და ასევე, გაეგზავნა
კომენტარებისთვის მაკოორდინირებელ უწყებას საჯარო სამართლის
იურიდიულ პირს ოპერატიულ-ტექნიკურ სააგენტოს.

2.2.3 აპლიკაციის
მდგრადობის
ნაკლოვანებები

კიბერშეტევის პრევენციის მიზნით, აუცილებელია მონაცემთა ბაზის და
შესაბამისი პროგრამული უზრუნველყოფების რეგულარული განახლება.
სისტემის მდგრადობისთვის ერთ-ერთი აუცილებელი კომპონენტია
მონაცემთა ბაზების და აპლიკაციის სრული ლოგირება, შესაბამისად  უნდა
ხდებოდეს მომხმარებლების აქტივობების, გამონაკლისების, შეცდომების და
ინფორმაციული უსაფრთხოების შემთხვევების ლოგების მუდმივი წარმოება,
შენახვა და რეგულარული გადახედვა.
შემოსავლების სამსახურის მონაცემთა ბაზა არ არის მწარმოებლის მიერ
ლიცენზირებული; ასევე ერთ-ერთი საინფორმაციო სისტემა, რომელზეც
დაფუძნებულია სხვადასხვა მოდულები, მწარმოებლის მიერ აღარ
ხორციელდება გამოყენებული ვერსიის მხარდაჭერა და განვითარება.
მონაცემთა ბაზების სარეზერვო ასლებს აწარმოებს და ლოგირებას
ახორციელებს საფინანსო ანალიტიკური სამსახური. რაც შეეხება გას სისტემას,
აღსანიშნავია, რომ არ მიმდინარეობს  სისტემის სრული ლოგირება,
შესაბამისად არ ხდება სრული ლოგის ანგარიშგება და სრულყოფილი
ანალიზი, რაც კონტროლის მექანიზმის ნაკლოვანებაზე მიუთითებს და
ართულებს ინფორმაციული უსაფრთხოების ინციდენტის დროს საქმის
მოკვლევას.

2.2.4 ლოგიკური
წვდომის პოლიტიკის
ხარვეზები

შემოსავლების სამსახურში არ არსებობს ფორმალური პოლიტიკა,21 რომლის
საშუალებითაც განსაზღვრული იქნება კონკრეტული პოზიციების შესაბამისი
პრივილეგიები გას სისტემაში; ასევე არ მიმდინარეობს თანამშრომლისთვის
მინიჭებული პრივილეგიების გადახედვა და მონიტორინგი.
თანამშრომლისთვის რომელიმე პრივილეგიის ან/და უფლების მინიჭება ხდება
ელექტრონულ დოკუმენტბრუნვაში მიღებული წერილის საფუძველზე, სადაც
შესაბამისი სამსახურის უფროსი იწერება, რომელ თანამშრომელს უნდა მიეცეს
შესაბამისი უფლება.
გას სისტემიდან შეირჩა რამდენიმე მოდული და ჩატარებული პროცედურების
შედეგად გამოვლინდა, რომ გას სისტემაში არსებულ მოდულებზე წვდომა
შესაძლებელია ძირითადი ორი უფლებით:

 კითხვადი22 და
 სრული დაშვება.23

წვდომის მხოლოდ ორი უფლების არსებობა ხასიათდება ნაკლოვანებით,
თითოეულ მოდულზე არსებული ფუნქციებზე24 დაშვებები იყოს
განცალკევებული და დამოუკიდებული.

2.3 სავალუტო
ანგარიშზე ჩარიცხული
საგადასახადო
შემოსავლების
აღრიცხვის
ნაკლოვანებები

საკურსო სხვაობა არის სხვაობა, რომელიც მიიღება ერთი ვალუტის მოცემული
რაოდენობის ერთეულების გადაანგარიშებისას სხვა ვალუტაში, სხვადასხვა
გაცვლითი კურსის გამოყენებით.25 თავდაპირველი აღიარებისას, უცხოურ
ვალუტაში განხორციელებული ოპერაცია უნდა ჩაიწეროს სამუშაო ვალუტაში,
სამუშაო ვალუტასა და უცხოურ ვალუტას შორის ოპერაციის განხორციელების
თარიღისათვის არსებული ოფიციალური გაცვლითი კურსის გამოყენებით.26

საკურსო სხვაობები, რომლებიც წარმოიქმნება საანგარიშგებო პერიოდში, ან
ფინანსურ ანგარიშგებაში ფულადი მუხლების თავდაპირველი აღიარებისას,
გამოყენებული კურსისაგან განსხვავებული კურსით გადაანგარიშებისას,
აღიარებულ უნდა იქნეს როგორც ნამეტი ან დეფიციტი იმ პერიოდში,
რომელშიც ისინი წარმოიქმნებიან.27

ჩატარებული აუდიტორული პროცედურების შედეგად გამოვლინდა რომ:
 ვალუტაში გადახდილი გადასახადების მიღება ხდება ეროვნული

ბანკის სავალუტო ანგარიშზე, რომელიც კონვერტირდება ეროვნულ
ვალუტაში და გადაიტანება გადასახადების სალარე ანგარიშზე.28

ოპერაციები ფინანსურ ანგარიშგებაში საგადასახადო შემოსავლად
აღიარდება არა ვალუტის მიღების, არამედ მისი კონვერტაციის
მომენტში, ამავე თარიღისთვის არსებული ოფიციალური გაცვლითი
კურსის შესაბამისად. გადასახადების ფაქტობრივად მიღების და
კონვერტაციის თარიღს შორის ვალუტის ცვლილების ეფექტი29

ჩართულია საგადასახადო შემოსავლების მუხლში;

21 ლოგიკური წვდომის პოლიტიკა.
22 თანამშრომელს შეუძლია მოდულში შესვლა, მაგრამ ვერ განახორციელებს ცვლილებებს.
23 თანამშრომელს შეუძლია მოდულში არსებული ყველა ფუნქციის გამოყენება და არ აქვს შეზღუდვა.
24 კომპონენტებზე.
25 სსბასს 4.10.
26 სსბასს 4.24.
27 სსბასს 4.32.
28 101001000.
29 საკურსო სხვაობა.

 ფინანსურ ანგარიშგებაში ასევე  არ არის ასახული 2021 წლის 31
დეკემბრის მდგომარეობით დასაკონვერტირებელი ვალუტაში
მიღებული გადასახადები.30

ზემოაღნიშნული ორივე გარემოების გათვალისწინებით, საგადასახადო
შემოსავლების მუხლი გაზრდილია 3,230,471 ლარით, რაც ძირითადად
გამოწვეულია იმით, რომ თანხების კონვერტაცია არ ხდება ჩარიცხვის დღესვე.

2.4 eTreasury-სისტემაში
შესაბამისი
ცვლილებების შეტანის
პოლიტიკის ხარვეზი

სახაზინო სამსახურს არ აქვს შემუშავებული შემოსულობების
კლასიფიცირების, აღრიცხვის, განაწილების და ანგარიშგების პროცესებში
სხვადასხვა საკანონმდებლო ცვლილებების eTreasury-სისტემაში ასახვის
ფორმალიზებული პოლიტიკა და პროცედურები, რომლითაც განისაზღვრება
სახაზინო პროგრამაში ცვლილებების დროულად და სწორად ასახვისათვის
საჭირო ღონისძიებები.
შემოსულობების კლასიფიცირების, აღრიცხვის, განაწილების და ანგარიშგების
პროცესებში შეტანილი ცვლილებების პროგრამაში ასახვის პოლიტიკის და
გაწერილი პროცედურების არარსებობა, წარმოშობს ხაზინის პროგრამაში
ცვლილების დაგვიანებით და არაზუსტად ასახვის რისკებს.

2.5 დაბრუნების
ქვეანგარიშზე თანხების
გადატანასთან
დაკავშირებული
პროცესის
ნაკლოვანებები

საქართველოს საბიუჯეტო კოდექსის თანახმად, გადასახადებიდან მიღებული
შემოსავლების შესრულების აღრიცხვა და ანგარიშგება წარმოებს დაბრუნების
ქვეანგარიშზე მიმართული სახსრების გარეშე. დაბრუნების ქვეანგარიშზე
თანხების გადატანა გავლენას ახდენს საგადასახადო შემოსავლების საკასო
შესრულებასა და შესაბამისად, ფინანსურ ანგარიშგებაში ასახულ
საგადასახადო შემოსავლების ოდენობაზე. ზედმეტად გადახდილი
გადასახადის, დაბრუნების ქვეანგარიშზე სახსრების მიმართვის პროცედურა
და შესაბამისი პასუხისმგებელი პირების/მხარეების როლები, დეტალურად
უნდა იყოს გაწერილი.
საქართველოს ფინანსთა სამინისტროში  დაბრუნების ქვეანგარიშზე თანხების
მიმართვის პროცესისათვის არ არის დამტკიცებული პროცედურული
სახელმძღვანელო, შესაბამისად, არ არის ჩამოყალიბებული კრიტერიუმები და
მაჩვენებლები, რომელთა მიხედვით განისაზღვრება დაბრუნების
ქვეანგარიშზე სახსრების მიმართვის აუცილებლობა; ასევე არ არის
განსაზღვრული დაბრუნების ქვეანგარიშზე სახსრების მიმართვის პროცესში
ჩართული პასუხისმგებელი სტრუქტურული ერთეულების როლები. 2021
წელს გადასახადის ზედმეტად გადახდილი თანხის დაბრუნების ქვეანგარიშზე
მიმართულია 2,100,000,000 ლარი. აღსანიშნავია, რომ დაბრუნების
ქვეანგარიშზე საანგარიშგებო პერიოდში არსებული ნაშთი არ აჭარბებდა
გადასახადის გადამხდელებისათვის დასაბრუნებელ თანხის ოდენობას.
ვერ მივიღეთ შესაფერისი  დოკუმენტური მტკიცებულებები, რომლითაც
დადასტურდებოდა, რა პრინციპს ეყრდნობოდა 2021 წელს დაბრუნების
ქვეანგარიშზე თანხების გადატანა.

30 8,826 ევრო და 16,304 აშშ დოლარი

3. ხელმძღვანელობის და აუდიტორის პასუხისმგებლობა

ხელმძღვანელი პირების
ვალდებულებები ფინანსურ
ანგარიშგებასთან
დაკავშირებით

ხელმძღვანელობა პასუხისმგებელია ფინანსურ ანგარიშგებაში საგადასახადო
შემოსავლების ანგარიშის შესახებ ინფორმაციის მომზადებასა და სამართლიან
წარდგენაზე საქართველოს ფინანსთა მინისტრის 2020 წლის 5 მაისის N108
ბრძანებით დამტკიცებული „საბიუჯეტო ორგანიზაციების მიერ საჯარო
სექტორის ბუღალტრული აღრიცხვის საერთაშორისო სტანდარტების (სსბასს-
ების) საფუძველზე ფინანსური აღრიცხვა-ანგარიშგების წარმოების შესახებ“ და
საქართველოს ფინანსთა მინისტრის 2021 წლის 4 თებერვლის N24 ბრძანებით
დამტკიცებული „საბიუჯეტო ორგანიზაციების ფინანსური ანგარიშგების
მომზადებისა და წარდგენის წესის შესახებ“ ინსტრუქციების შესაბამისად, ასევე
შიდა კონტროლზე, რომელსაც იგი აუცილებლად მიიჩნევს ფინანსურ
ანგარიშგებაში საგადასახდო შემოსავლების შესახებ ინფორმაციის
მოსამზადებლად, რომელიც არ შეიცავს თაღლითობით ან შეცდომით
გამოწვეულ არსებით უზუსტობას.

საგადასახადო შემოსავლების შესახებ ინფორმაციის წარმოდგენისას,
ხელმძღვანელობის პასუხისმგებლობაა, შეაფასოს ორგანიზაციის უნარი −
უწყვეტად განაგრძოს საჯარო მომსახურების მიწოდება, როგორც
ფუნქციონირებადმა ერთეულმა, აგრეთვე საჭიროების შემთხვევაში, უნდა
გაამჟღავნოს ფუნქციონირებადობასთან დაკავშირებული ყველა მნიშვნელოვანი
საკითხი და გამოიყენოს აღნიშნული პრინციპი ბუღალტრულ აღრიცხვაში,
გარდა იმ შემთხვევებისა, როდესაც სახელმწიფოს გადაწყვეტილი აქვს
ორგანიზაციის ლიკვიდაცია ან საქმიანობის შეწყვეტა. ხელმძღვანელი პირები
პასუხისმგებელი არიან ფინანსური ანგარიშგების მომზადების პროცესის
კონტროლზე.

აუდიტორის
პასუხისმგებლობა
ფინანსურ ანგარიშგებასთან
დაკავშირებით

ჩვენი მიზანია მოვიპოვოთ დასაბუთებული რწმუნება იმის თაობაზე, შეიცავს თუ
არა ფინანსურ ანგარიშგებაში საგადასახადო შემოსავლებთან დაკავშირებული
ინფორმაცია თაღლითობით ან შეცდომით გამოწვეულ არსებით უზუსტობას და
გამოვცეთ აუდიტის დასკვნა, რომელიც მოიცავს აუდიტის მოსაზრებას.
დასაბუთებული რწმუნება არის რწმუნების მაღალი დონე, მაგრამ ის არ
წარმოადგენს გარანტიას, რომ ISSAI-ის მიხედვით ჩატარებული აუდიტი
ყოველთვის გამოავლენს არსებით უზუსტობას. უზუსტობები შეიძლება
გამოწვეული იყოს თაღლითობით ან შეცდომით და ჩაითვლება არსებითად, თუ
მოსალოდნელია, რომ ცალკე ან ჯამურად ისინი ზეგავლენას მოახდენენ
მომხმარებელთა ეკონომიკურ გადაწყვეტილებებზე. ISSAI-ის შესაბამისად,
ჩატარებული აუდიტის ფარგლებში, ჩვენ ვიყენებთ პროფესიულ მსჯელობას და
ვინარჩუნებთ პროფესიულ სკეპტიციზმს აუდიტის მსვლელობისას, ამასთანავე:

- ვახდენთ ფინანსურ ანგარიშგებაში საგადასახადო შემოსავლებთან
დაკავშირებული არსებითი უზუსტობის რისკის იდენტიფიცირებას და
შეფასებას, რომელიც შესაძლოა დაშვებულ იქნეს თაღლითობის ან შეცდომის
გამო, ვსაზღვრავთ და ვატარებთ ამ რისკების შესაფერის აუდიტორულ
პროცედურებს და მოვიპოვებთ ჩვენი დასკვნის გამოსატანად საკმარის და
შესაფერის აუდიტორულ მტკიცებულებებს. რისკი იმისა, რომ თაღლითობით
გამოწვეული არსებითი უზუსტობა არ იქნება აღმოჩენილი, უფრო მაღალია,
ვიდრე შეცდომით დაშვებულის, რადგან თაღლითობა შესაძლოა მოიცავდეს

ფინანსური ანგარიშგების
ფორმა და ახსნა-
განმარტებითი
შენიშვნები

 ფინანსური შედეგების ანგარიშგება;

 ფინანსური ანგარიშგების განმარტებითი შენიშვნები.



წინა საანგარიშგებო 
პერიოდის ბრუნვა

 საბიუჯეტო 
სახსრები 

 არასაბიუჯეტო 
სახსრები  

 სულ სულ

შემოსავლები
001 საგადასახადო შემოსავლები შენ.14ა 11,439,489                11,439,489                9,364,779                    
003 შემოსავლები სანქციებით, ჯარიმებით და საურავებით შენ.14გ 34,607                       2,309                           36,916                       42,508                         
004 შემოსავლები გრანტებით შენ.14ბ 373,110                     42,603                         415,713                     308,355                       
005 შემოსავლები გარე ტრანსფერებით, რომლებიც სხვაგან არ არის კლასიფიცირებული შენ.14გ 75,578                       23,491                         99,070                       100,800                       
006 შემოსავლები შიდა ტრანსფერებით შენ.14გ 119,267                     -                               119,267                     1,096,532                    

007
შემოსავლები გაცვლითი ოპერაციებიდან გარდა პროცენტისა და გრძელვადიანი აქტივების გაყიდვიდან 
მიღებული შემოსავლებისა

შენ.15ა 2,791                          1,001,228                   1,004,019                  783,856                       
008 გრძელვადიანი აქტივების გაყიდვებიდან მიღებული მოგება შენ15ბ შენ17ა -                              21                                21                               93                                 
009 საპროცენტო შემოსავლები შენ.15ა 269,608                     86,269                         355,877                     262,923                       
010 საეჭვო (უიმედო) მოთხოვნების/გაუფასურების/ღირებულების შემცირების უკუგატარებით შემოსავლები შენ.16 1                                 4                                  5                                 27,905                         
011 სხვადასხვა შემოსავლები შენ.18 3,176,010                  40,012                         3,216,022                  1,729,411                    
012 სულ შემოსავლები 15,490,461                1,195,938                   16,686,399                13,717,163                 

ხარჯები
013 შრომის ანაზღაურება შენ.17ა 1,652,923                  1,241,097                   2,894,020                  2,723,114                    
014 საქონელი და მომსახურება შენ.17ა 1,813,724                  525,937                       2,339,661                  2,105,760                    
015 გრანტები, გარე ტრანსფერები, სხვა ხარჯები და სუბსიდიები შენ.17ა,17ბ,17გ 3,178,486                  153,266                       3,331,753                  2,643,146                    
016 შიდა ტრანსფერებით ხარჯები შენ.17ა -                              50,446                         50,446                       -                               
017 ცვეთა და ამორტიზაცია შენ.17ა 558,516                     63,620                         622,136                     821,616                       
018 სოციალური დახმარება/უზრუნველყოფა შენ.17ა 6,212,301                  19,678                         6,231,979                  5,713,599                    
020 საპროცენტო ხარჯები (ფინანსური ხარჯები) შენ.17ა 973,426                     12,658                         986,084                     960,196                       
021 საეჭვო (უიმედო) მოთხოვნების/გაუფასურების/ღირებულების შემცირების ხარჯები შენ.16 62,611                       2,831                           65,442                       58,313                         
022 სხვადასხვა ხარჯები შენ.18 753,656                     17,371                         771,027                     3,716,196                    
023 სულ ხარჯები 15,205,644                2,086,905                   17,292,548                18,741,940                 
024 პერიოდის ნამეტი (დეფიციტი) 284,817                     (890,967)                     (606,149)                    (5,024,776)                  

* მითითებულ შენიშვნებში აისახებa ფინანსური შედეგების ანგარიშგების მუხლებთან დაკავშირებით დეტალური ინფორმაცია
**აისახება გრძელვადიანი აქტივების გაყიდვებიდან მიღებულ შემოსავლებსა და ხარჯებს შორის სხვაობა

სტრიქონის 
კოდი დასახელება შენიშვნა*

 საანგარიშგებო პერიოდის ბრუნვა 

ფინანსური შედეგების ანგარიშგება  

საკონტაქტო ინფორმაცია

ვებგვერდი და
სოციალური მედია

https://www.sao.ge/
https://www.budgetmonitor.ge/ka
http://www.blog.sao.ge/
https://www.linkedin.com/company/stateauditoffice/
https://www.youtube.com/user/saogeorgia
https://www.facebook.com/www.sao.ge

ცხელი ხაზი (+995 32) 243 81 81

ელექტრონული ფოსტა sao@sao.ge



სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

